Nafarroako Parlamentuko Mahaiak, 2018ko maiatzaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Adolfo Araiz Flamarique jaunak aurkeztutako gaurkotasun handiko galdera, NUPen Medikuntzako gradua 2019-2020 ikasturtean ezar litekeela esaten ari den honetan, eta NUPek lan-kaiera prestatuta daukalarik, jakitekoa zer urrats zehatz egin dituen Osasun Departamentuak epe motzera eta ertainera egonen diren beharrizanen eta beharko diren baliabideen azterlan bat egiteko.
2. Nafarroako Parlamentuko Aldizkari Ofizialean argitara dadin agintzea.
3. Hurrengo Osoko Bilkuran izapidetzea.
Iruñean, 2018ko maiatzaren 14an
Lehendakaria: Ainhoa Aznárez Igarza
GALDERAREN TESTUA
EH Bildu Nafarroa talde parlamentarioaren eledun Adolfo Araiz Flamarique jaunak Osasuneko kontseilariari zuzendutako gaurkotasun handiko honako galdera hau aurkezten dio Legebiltzarreko Mahaiari, 2018ko maiatzaren 17an egin beharreko kontroleko Osoko Bilkuran izapidetzeko:
2017ko urriaren 20an, Osasuneko kontseilariak agerraldia egin zuen Osasun Batzordean, NUPen medikuntzako gradua jartzeari begira Departamentuaren inplikazioa zein den azaltzeko. Bilkura hartan, eskaintza akademiko berriak izanen lituzkeen alderdi positiboak baloratzeaz gain, osasun-sistemak izan beharko lukeen inplikazio-maila azaldu zuen; bereziki, zenbat irakasle mediku beharko litzatekeen eta ikasleek Nafarroako Ospitalegunean eginen lituzketen praktiken antolakuntza.
Hori dela-eta, gaurkotasun handiko honako galdera hau aurkezten dugu:
Gradua 2019-2020 ikasturtean ezar litekeela esaten ari den honetan, eta NUPek lan-kaiera prestatuta daukalarik, Osasun Departamentuak zer urrats zehatz egin ditu, epe motzera eta ertainera egonen diren beharrizanen eta beharko diren baliabideen azterlan bat egiteko?
Iruñean, 2018ko maiatzaren 14an
Foru parlamentaria: Adolfo Araiz Flamarique
